
სსიპ სოციალური მომსახურების სააგენტოში 2013 წელს შეიქმნა დასაქმების პროგრამების დეპარტამენტი.  დეპარტამენტი ახორციელებს ქვეყნის მასშტაბით  სამუშაოს მაძიბლებისთვის დასაქმების ხელშეწყობის სხვადასხვა აქტივობებს, რომელის ძირითადად გაწერილია სახელმწიფო პროგრამებში.
ქვეყანაში 2015 წლიდან მიმდინარეობს ორი სახელმწიფო პროგრამა, რომლის მიზანია სამუშაოს მაძიებლების  კონკურენტუნარიანობის გაზრდა შრომის ბაზარზე. ესენია:
1. სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამა,  რომლის ბიუჯეტიც შეადგენს 2 090 000 ლარს. პროგრამის მიზანია შრომის ბაზრის მოთხოვნად პროფესიებში სამუშაოს მაძიებელთა პროფესიული მომზადება-გადამზადებით და/ან სამუშაო ადგილებზე შემდგომი სტაჟირებით, მათი კონკურენტუნარიანობის ამაღლება და ამ გზით სამუშაოს მაძიებელთა დასაქმების ხელშეწყობა;

2. დასაქმების ხელშეწყობის მომსახურებათა განვითარების სახელმწიფო პროგრამა, რომლის ბიუჯეტიც შეადგენს 700 000 ლარს. პროგრამის მიზანია  ქვეყანაში შრომის ბაზრის აქტიური პოლიტიკისა და დასაქმების ხელშეწყობის მომსახურებათა განვითარება/განხორციელება. პროგრამა შედგება სხვადასხვა აქტივობებისგან, რომელიც მიზანმიმართულია  ბენეფიციართა დასაქმების ხელშეწყობისთვის.

დეპარტამენტის ძირითადი ფუნქციებია:

· სამუშაოს მაძიებელთა და თავისუფალი (ვაკანტური) სამუშაო ადგილების რეგისტრაცია-აღრიცხვის ელექტრონული სისტემებისა და შესაბამის მონაცემთა ბაზების შექმნა და განვითარება;
· საქართველოს შრომის ბაზარზე საშუამავლო მომსახურების გაწევის ეფექტურად უზრუნველსაყოფად, ცალკეულ დამსაქმებლებთან, დამსაქმებელთა გაერთიანებებთან და დასაქმების კერძო სააგენტოებთან თანამშრომლობის განვითარება;
· საქართველოს შრომის ბაზარზე მოთხოვნა-მიწოდების მიმდინარე და პერსპექტიული ტენდენციების გამოვლენის მიზნით, კვლევითი საქმიანობის ხელშეწყობა და განხორციელება;
· სამუშაოს მაძიებლებისათვის საინფორმაციო და საკონსულტაციო მომსახურებების გაწევა;
· სამუშაოს მაძიებელთა პროფესიული მომზადება-გადამზადების ღონისძიებათა ორგანიზება, განხორციელება ან/და განხორციელებაში მონაწილეობა;
· დასაქმების ფორუმების ორგანიზება ან/და ორგანიზებაში მონაწილეობა;
დეპარტამენტი დასაქმების ხელშეწყობის  აქტივობებს ახორციელებს  69 სერვის ცენტრში.  

დასაქმების პროგრამების დეპარტამენტში დღეის მდგომარეობით  დასაქმებულია 53 თანამშრომელი, რომელთა წლიური სახელფასო ფონდი = 694 800 ლ (აქედან 282 000ლ სააგენტოს ადმინისტრაციული ხარჯებიდან, 412 800 ლ პროგრამული ბიჯეტიდან)
1. შტატით  - 18   (შრომითი ანაზღაურება  თვეში 23 500 ლარი სააგენტოს ბიუჯეტიდან);
2. შტატგარეშე 35  (შტატგეშეებზე შრომითი ანაზღაურება  თვეში 34 400 ლარი  პროგრამის ფარგლებში, დღეის მდგომარეობით ერთი ვაკანსიაა).

სსიპ საარსებო წყაროებით უზრუნველყოფის სააგენტო შეიქმნა 2014 წლის ბოლოს. სააგენტოს მიზანია იძულებით  გადაადგილებულ  პირთა – დევნილთა სოციალურ-ეკონომიკური ინტეგრაციის  ხელშეწყობა, მათი შემოსავლის გაუმჯობესების გზით. სააგენტო აქტიურად თანამშრომლობს სხვა სამთავრობო თუ არასამთავრობო სტრუქტურებთან, რათა მიეცეთ დევნილებს შესაძლებლობა უფრო მეტად ჩაერთონ სხვადასხვა სახელმწიფო პროგრამებში. 2016 წელს სააგენტოსა და სსიპ „აწარმოე საქართველოში“ შორის შედგა შეთანხმება, რომლის საფუძველზეც ყველა დევნილი, ვინც განაცხადს გააკეთებს „მიკრო და მცირე მეწარმეობის ხელშეწყობის პროგრამაში“ მოხვდება პრიორიტეტულ ჯგუფში და მიიღებს დამატებით 1 ქულას. 2016 წელს სააგენტომ ჩაატარა მასიური ხასიათის საინფორმაციო კამპანია, რომლის შედეგადაც ყველა სახელმწიფო პროგრამით მოსარგებლე დევნილთა რიცხვმა საგრძნობლად იმატა. მაგალითად, 54%-ით გაიზარდა სახელმწიფო პროფესიულ კოლეჯებში ჩარიცხულ დევნილთა რაოდენობა. 2015 წელთან შედარებით 265%-ით გაიზარდა აგროდაზღვევის პროგრამით მოსარგებლე დევნილების რიცხვი. იგივე შეიძლება ითქვას, მიკრო და მცირე მეწარმეობის პროგრამაზე, სადაც 200%-ით მეტმა დევნილმა მიიღო 5000-დან 15 000 ლარამდე დაფინანსება საკუთარი საქმის წამოსაწყებად, ვიდრე 2015 წელს. 877%-ით გაიზარდა იმ დევნილთა რიცხვი, რომლებმაც გაიარეს მოკლევადიანი ტრეინინგები სამსახურის ძიების ეფექტურ გზებთან და დამსაქმებლისთვის საკუთარი თავის სწორად წარმოჩენასთან დაკავშირებით.
სხვა სახელმწიფო უწყებების პროგრამების პოპულარიზაციასთან ერთად, სააგენტო წარმატებით ახორციელებს როგორც საგრანტო, ასევე დამატებითი სუბსიდირების პროგრამებს.
საარსებო წყაროებით უზრუნველყოფის საგენტოს მიერ 2016 წლიდან დღემდე,  დაფინანსებული ბენეფიციარის  რაოდენობა დაახლოებით 6000 შეადგენს.
სააგენტოს პროგრამებით, ქვეყნის მასშტაბით, ისარგებლა სულ 660 - მა შეზღუდული შესაძლებლობის მქონე პირმა. 

 
